
Transcription du poeme

Texte

Jan se voyant trop pauvre & malheureux
Par desespoir d'un licol s’alloit pendre,
Mais se liant du licol doloreux
Veit un tresor, dont joyeux va descendre,
{G5r}Et a l'instant ne douta de le prendre
Laissant pour I’or son licol au chevestre :
Tantost apres arriva la le maistre
Lequel voyant son grand tresor perdu
Print le licol, & se mist en tel estre
Qu’au lendemain on le trouva pendu.

